
PESH E LAFZ 
 

 Alhamdu lil’lah masail ka Silsila “ aaj ka sawal” 

ke unwan se 8 sal se jari hai, is me tehwar, halat Aur 

movke ki munasabat se bhi masail aate rahte hai, Aur 

thoda thoda kar ke ek hee mavzua par bahot se masail 

aate tahte hai. 

 Our thoda thoda kar ke ek hee mavzu’a par 

bahot se masail ko allah ta’aala ne jama kara diya, baz 

doston ne khwahish ki ke PDF ki shakla me jama kar 

ke shoshiyal midiya par aam kar diya jaye, take logo 

ka fayda uthana Aur fayda pohnchana aasan ho jaye. 

 Lihaza allah ta’aala par tavakkul kar ke ye kam 

shuru kar diya gaya hai. 

 Duaa farmaye ke allah ta’aala is silsile ko 

mukammal farmaye, Aur bande Aur bande ke 

validain, asatiza, khususan bande ke piro murshid 

hazrat mufti ahmad khan puri damat barakatuhum ( ye 

khidamat aap hee ki duaa our tawajjuh ka natija hai. ) 



4 
 

 NEW YEAR ISLAM KI NAZAE ME 

( allah ta’aala aap ke saye ko hum tamam par our 

ummat ke har fard par aafiyat ke shath lambe zamane 

tak qaim rakhkhe, aamin summa aamin ). 

 Our tarjama karne wale mere doston ke haq men 

sadqa e zariya our najat ka zariya banae. (aamin 

summa aamin). 

 Agar kisi ko ye risala chapvana ho to na cheez 

ki taraf se mukammal ijazat hai. 

 Akhir men najirin( padhne walon ) se darkhast 

hai ke is risale men koee galati malum ho ya koee 

mufid mashwarah ho to bande ko muttale’a kare 

jazakallah.  

  

   :: AHQAR :: 

   IMRAN ISMAEEL MEMON 

   22 JAMADI U UULA1444 HIJRI 

   17 DECEMBER - 2022 

♦ GAIRON KE TAREEQE PAR 

MAT CHALO. 

TARJAMAH 

" Iman Walo Islam Mein Poore Poore Dakhil Ho Jao 

Aur Shaitan Ke Naqshe Qadam Per Mat Chalo, 

Beshak Woh Tumhara Khula Hua Dushman Hai." 

TAFSEER 

Abdullah Ibne Salam Wagairah Sahaba 

Raziyallahu Anhum Pehle Yahoodi The Phir 

Musalman Hue, Yahoodi Ke Nazdeek Sanichar Ka 

Din Qaabile Tazeem Tha Aur Oont Ka Gosht Aur 

Doodh Pina Haram Tha, To Unhone Socha Ke Islam 

Mein Sanichar Ke Din Ki Tazeem Karna Mana Nahin 

Hai To Ham Tazeem Karen. Aur Oont Ka Gosht Aur 

Doodh Pina Wajib Nahin  Usse Parhez Karen, Aisa 

Karne Mein Donon Shareeat Per Amal Ho Jayega, Is 

Per Aayat Nazil Hui Ke Jab Tum Islam Le Aaye Ho 

To Islam Ke Tamam Tauro-Tareeq Per Amal Karo, 

Kisi Doosri Shareeat Ki Kisi Bhi Cheez Per Amal 

Mat Karo, Islam Mukammal Zaabta E Hayaat Hai 

Usmein Aqaaid, Ibaadat, Muaasharat,  Muaamlaat,   

Akhlaqiyaat,  Siyasat,  Hukoomat, Personal Life, 

Ijtimai Zindagi Har Shobe Ki Mukammal Rahnumayi 

Maujood Hai, Hamen Kisi Doosre Mazhab Ke 

Tareeqe Mein Koi Fayda Dekhte Hue Ya Apni Aql Se 

Achcha Samajhte Hue Use Ikhtiyar Na Karen, Is 

Aayat Se Bid'at Aur Gairon Ke Tariqe Per Chalne Ka 

Darvaza Band Kar Diya Hai,  Is Se Barelwi Ulama Ki 

Bida't Par Chalne Ki Aur Gairon Ke Tareeqe Ko 

Apnane Ki Bahut Aham Samji Janewali  Daleel Ka 

Jawab Ho Gaya Ke Islam Ne Use Mana Nahin Kiya 

Hai Isliye Ham Kar Sakte Hain, Ye Shaitani Daleel 

Hai Jis Ki Baton Me Na Aane Ka Isee Aayat Me 

Hukm Hai, Shareeat Ne Mana Nahi Kiya Jaise 

Huzoor Sallallahu Alaihi Wasallam Ke Milaad Par 

Lighting Karna, Birthday Manana,12 Rabi Ul Awwal 

Par Juloos Nikalna Wagairah, Ye Sab Gairon Ke 

Tareeqe Hain, Sanichar Ka Din Manaana Islam Me 

Kahan Mana Hai! Yahee To Abdullah Ibne Salam  

Raziyallahu Anhu Ne Socha Tha. Kisi Kaam Ko Apni 

Aql Se Achcha Samajhte Hue Use Deen Me Dakhil 

Karna Bhi Bida't Hai, Jaise Qabron Par 

Phool,Chaadar Chadhana, Diya,Agarbatti Karna 

Wagairah Aur Libas,  Baal,  Khushi Gami Ke Mavqe 

Par  Kisi Aise Tareeqe Ki Jis Me Gair Mazhab Balke 

Shiyon Ki Mushabahat Bhi Hoti Ho Ya Jis Ka  

Shar'ee Suboot Na Ho Us Ki Ijazat Nahi, Hame To 

Gairon Ke Tareeqon Ki Mukhalafat Ka Hukm Hai, 

Islam Me Khushi Aur Gami Ka Bhi Mukammal 

Tareeqa Bataya Hai, Lihaza Har Shobe Ke Deen Par 

Amal Karna Hai Kisi Bhi Sho'be Ke Islam Ko Nahi 

Chhodna Hai. 

  SURAH E BAQARAH   AYAT.209 

    TAFSEER E IBNE KASEER MARIFUL QURAN WA 

USMANI SE MAKHOOZ. 

♦ HAPPY NEW YEAR KEHNA. 

MASALA NO.  : 1  

➢ Kya Happy new year, saal mubarak kehna na jaiz 

aur bidat hai ?  

➢ Kya isme gairon se mushabahat nahi ?  

JAVAB 

مصليا مسلما حامدا و   

Happy New Year Kehne Me Nasaara-Khiristi-

Christian Qaum Se Mushabahat Hai Lihaza Naa-Jaiz 

Hai. 

    KITABUL FATAWA 6/125 SE MAKHOOZ. 

 و اللّ اعلم بِلصواب

♦ MERRY CHRISTMAS KEHNE 

KA HUKM. 

MASALA NO.  : 2 

➢ Merry Christmas Ka Ma'ana Baaz Kehte Hai Ke 

"Mubarak Ho Khuda Ko Beta Huva Hai" Hota Hai 

Ke To Kya Us Kehne Se Kafir Ya Mushrik Ho 

Jayega? 

JAVAB 

 حامدا و مصليا مسلما 

Merry Ke Ma'ane Khushi Christ Ke Ma'ane 

Maseeh-Isaa Mast Ke Ma'ane Jamaa Hona Pura 

Ma'ana Huva Isaa Ki Khushi Me Jama Hona Ya'ani 

Unki Wiladat Ki Khushi Me Jama Hona. 

Aap Ne Jo Bataya Wohi Us Ka Lafzi Tarjamaa 

Nahi Hota Lekin Aisa Kehne Me Unka Yahi Aqeedah 

Aur Maqsad Chhupa Hota Hai Lihaza Lafzi Tarjama 

Kufr Ka Na Hone Ki Wajah Se Kufr Se Bachane Ki 

Ye Taweel Mavjood Hai Isliye Is Ka Kehne Wala 

Kafir Ya Mushrik To Na Kaha Jayega Lekin Kufr Ke 

Ma'ana Paida Hone Ka Abdesha-Khatra Hone Ki 

Wajah Se Aisa Kehne Se Bachna Zaruri Hai Aur 

Mushabahat-Copy Hone Ki Wajah Se  Sakht 

Gunehgar Hoga. 

 

    MAKHOOZ AZ MAALA BUDDA MINHU WA 

OXFORD DICTIONARY.  

 و اللّ اعلم بِلصواب

♦ CHRISTMAS DAY ME SANTACLOS 

BANNA. 

MASALA NO.  : 3 

➢ Christmas Day Qareeb Aata Hai To School Me 

Function Hota Hai Usme Hamare Ba'az Muslim 

Bachcho Ko Santaclos Ka Huliya (Make-Up) 

Banane Ko Kahaa Jata Hai Aur Bahot So Ko Uski 

Topy Pehnai Jaati Hai To Kya Bschche Yeh Libas 

Islami Eatibar Se Pahan Sakte Hain? 

JAVAB 

 حامدا و مصليا مسلما 

Islami Shateeat Me Gair Qaum Se Mushabahat 

Ikhtiyar Karne Ki Mumaniat-Mana Hona Aaya Hai 

Hadees Shareef Me Hai Jis Ne Jis Qaum Ki 

Mushabahat-Copy Ikhtiyar Ki Uska Hashr Qayamat 

Me Zinda Kiya Jana Usi Ke Saath Hoga. 

Christmas Day (Naatal) Nasara (Christian) Ka 

Tehwar Hai Us Me Santaclos Ka Libas Ikhtiyar Karna 

Unki Mazhabi Rasm Hai Lihaza Santaclos Ka Roop 

(Huliya) Ikhtiyar Karne Ki Ya Uski Topy Pahenne Ki 

Bachchon Ko Bhi Ijazat Na Hogi Isse Un Ke Mazhab 

Ka Rang Un Par Chadhta Hai Aur Unki Galat 

Tarbiyat Hoti Hai, 

  Jiska Gunah Tawajjuh Na Dene Ki Wajah Se 

Maa Bap Ko Hota Hai Lihaza Us Se Apni Awlad Ka 

Bachana Zaruri Hai. 

    MAKHOOZ AZ MAJMAUZ ZAWAID 5/169 

 و اللّ اعلم بِلصواب

♦ SANTA CLAUSE KI TOPI AUR 

LIBAS WAGAIRAH BECHNE KA 

HUKM. 

MASALA NO.  : 4 

➢ Santa Clause Ki Topi Aur Libas Wagairah Bechna 

Ka Hukam Kya Hai ? 

➢ Hamare Walid Sahab Dukan Par Santa Claus ka 

libas, Diwali Ke Diye, Lighting, Aangan Ke Rang, 

Puja Ki Ghanti, Sindur Wagairah Bechte Hai ? 

➢ Kya Ye Cheezen Bechna Jaiz Hai ? Aur Us Se 

Hasil Hone Wali Amdani Halal Hai ?  

JAVAB 

 حامدا و مصليا مسلما 

In Tamam Cheezon Ka Jaiz Istiamal Bhi Hai, 

Aur Ye Cheezen Dusre Kamon Me Bhi Istiamal Ho 

Sakti Hai,  

Lihaza Us Ke Na Jaiz Istiamal Ki Zimmedari 

Bechne Wale Par Nahi Hai, Balke Istiamal Karne 

Wale Par Hai, 

Lihaza In Cheezon Ka Bechna Jaiz Aur 

Aamdani Halal Hogi.  

   FATAWA QASMIYA JILD 24 SAFA 324 se 327  

BA HAWALA SHAMI AUR ASHBAH SE MAKHOOZ.  

Albattah diwali ke moqe par in chezon ke 

bechne se bachna behtar hai.  

    KITABUN NAWAZIL 10/227 SE MAKHOOZ. 

 و اللّ اعلم بِلصواب

♦ NEW YEAR MANANA.  

MASALA NO.  : 5 

➢ New Year Manana Ya Manane Walon Ko Unki 

Lighting Aur Aatishbaazi Ko Dekhne Jana Kaisa 

Hai? 

JAVAB 

 حامدا و مصليا مسلما 

New Year Manana Yeh  Isaiyon (Nasara - 

Christian) Ka Tariqah Hai. Huzoor Salallahu Alaihi 

Wasallam Ka Irshad Hai, "Jis Ne Jis Qaum Ki 

Mushabahat (Copy-Nakal) Utari Kal Qayamat Me 

Usko Unhi Ke Saath Uthaya Jayega" Ya'ani Uska 

Shumaar Bhi Unhi Me Hoga. 

Qaazi Sanaaullah Panipati Rahmatullahi Alayhi 

Ne Maslaa Likha Hai Ke Koi Shakhs Diwali Me 

Baahar Nikle Aur Diwali Ki (Roshni-Atishbazi 

Wagairah) Ko Dekhkar Kahe Ke Kitna Achchha 

Tariqah Hai To Uske Tamaam Nek A'amaal Barbad 

Ho Jayenge. 

    MAALAA BUDDA MINHOO. 

Isee Tarah New Year Manane Walon Ko 

Dekhne Jana Bhi Jaiz Nahin Kyun Ke Huzur 

Salallahu Alayhi Wasallam Ka Irshade Mubarak Hai 

Ke "Jis Ne Jis Qaum Ki Ta'adaad Ko Barhaaya Uska 

Shumar Bhi Un Hee Me Hoga", Lihaza Is Raat Me 

Bahaar Roshni Aatishbazi Dekhne Jana, Khane Pine 

Ki Party Karna, Naye Saal Ki Mubarakbadi Dena, 

Naye Saal Ki Khushi Manana,Ek Dusre Ko Gift Dena 

Wagairah Jitne Unke Tariqah Hai Sab Na-Jaiz Aur 

Iman Ko Barbad Karnewale Hai Ibrat Ke Liye Ek 

Qissah Paish Karta Hun 

NASRANIYON KE TAUR-O-TARIQE 

PASAND KARNE WALE AALIM KA 

IBRATNAAK QISSAH 

    Hazrat Imaam-E-Rabbani Maulana Rashid Ahmad 

Gangohi Rh. Ne Irshad Farmaya : 

Kanpur Me Koi Nasraani Jo Kisi A'ala Ohde Par 

Tha Woh Muslaman Ho Gaya Tha, Magar Asliyyat 

Chhupa Rakhi Thi, 

Ittefaq Se Uska Tabadla (Transfer) Kisi Dusri 

Jagah Ho Gaya, Usne Un Molvi Sahab Ko Jisse Usne 

Islam Ki Baaten Sikhi Thi, Apne Tabadla Se 

Muttale'a Kiya (Ittela Di) Aur Tamanna Ki Ke Kisi 

Deendaar Shakhs Ko Mujhe Den, Jisse Ilm Haasil 

Karta Rahun, Chunanche Molvi Sahab Ne Apne Ek 

Shagird Ko Unke Sath Kar Diya, 

Kuchh Arse Baad Yeh Nasrani (Jo Musalman 

Ho Chuka Tha) Wo Bimar Huwa To Molvi Sahab Ke 

Shagird Ko Kuchh Rupiye Diye, Aur Kaha Ke Jab 

Me Mar Jaaun Aur Isaai Jab Mujhe Apne Qabrastan 

Me Dafan Kar Aaye To Raat Ko Ja Kar Mujhe 

Wahan Se Nikalna Aur Muslamano Ke Qabrastan Me 

Dafan Kar Dena, 

Chunanche Waisa Hi Huva, Jab Molvi Sahab 

Ke Shagird Ne Hasbe Wailsiyyat Jab Qabr Kholi To 

Dekha Ke Usme Woh Nasrani Nahin, Albatta Woh 

Molvi Sahab Pade Huve Hai, To Sakht Pareshan 

(Sharminda) Huva Ke Yeh Kya Maazra Hai..! Mere 

Ustaad Yahaan Kaise..! 

Aakhir Daryaft Karne Se Malum Huva Ke 

Maulana Sahab Nasrani Ke Toro Tariqo Ko Pasand 

Karte The Aur Use Achchha Jaante The. 

    IRSHADATE HAZRAT GANGOHI RH. SAFA 65. 

Mere Bhaiyo, Yeh Molvi Sahab Sirf Gairon Ke 

Tariqon Ko Pasand Karte The, Us Par Chalte Nahi 

The, To Allah Ne Duniya Hi Me Jiska Tariqah Unko 

Pasand Tha Uske Saath Hashr Kar Diya, 

Hum To Gairon Ke Tariqon Par Shauq Se 

Chalte Hai, Balke Us Par Naaz Karte Hai, To Hamara 

Kyaa Hashr Hoga..! Sochiye 

Aur Apni Awlad, Bhai Bahan Dost Ahbab Ko 

Samjhaiye Ya Kam Se Kam Yeh Msg Bhejkar Ya 

Padhkar Sunakar Unko In Gairon Ki Khushi Me 

Shirkat Se Roken 

     Allah Hamen Taufiq De.Aamin. 

 و اللّ اعلم بِلصواب

 

♦ NASHE KE DUNYAWI 

NUQSANAT. 

MASALA NO.  : 6 

➢ Nasha Karna Kaisa Hai? Us Ke Kya Kya Dunyawi 

Ukhrawi Nuqsanat Hai? 

JAVAB 

 حامدا و مصليا مسلما 

Nasha Karna Haraam Hai Is Ke Beshumar 

Dunyawi Nuqsanat Hai. Chand Pesh Kiye Jate Hai. 

1. Dil Ki Dhadkan Tez Hona Ya Bilkul Khatm Ho 

Jana. 

2. Dil Ka Daura Heart Attack. 

3. Fefre Ko Nuqsan 

4. Livar Ko Nuqsan 

5. Hazma Kamzor Ho Jana 

6. Pagalpan Tari Hona.  

7. Nak Se Khoon Behna.  

8. Cancer, Blood Pressure, Dama Ki Bimari Ho 

Jana.  

9. Yad Shakti-Memory Khatm Ho Jana 

10. Zayada Karne Se Maut Ya Coma Me Chale Jana 

Ka Khatra.  

11. Zaban Ya Aawaz Ka Bhari Ho Jana.  

12. Munh Ke Aa'za Ka Damage Ho Jana.  

13. Khansi Ho Jana.  

14. Motapa.  

15. Jald Burhapa 

16. Kmazori-Taqat Kam Ho Jana.  

17. Bakwas Karna.  

18. Zaban Ka Zaiqa-Taste Khatm Ho Jana.  

19. Chakkar Aana.  

20. Paseena Aana 

21. Gussa Aur Hamla Karne Ka Mizaj Banna,  

22. Jism Me Pani Kam Ho Jana 

23. Har Cheez Se Dar Lagna.  

24. Behosh Ho Jana.  

25. Muqabale Ki Taqat Kam Ho Jana 

27. Vomit Hona. 

    MA'RIFUL QURAN. 

   GULDASTA E TAFASEER SE MAKHOOZ. 

 و اللّ اعلم بِلصواب

♦ NASHE KE UKHRAWI 

NUQSANAAT. 

MASALA NO.  : 7 

➢ Nashe Ke Ukhrawi Nuqsaanat Kya Kaya Hai ? 

JAVAB 

مسلما  حامدا و مصليا  

Sharab Ko Arbi Me Khamar Kehte Hai, Jis Ka 

Mana Aqal Ko Dhank Lena Hai,  

Hadees Me Hai Ke Jis Se Nasha Hota Hai Woh 

Haraam Hai, Aur Fiqah Ka Usool Hai Ke Har Woh 

Nasha Jis Se Aqal Hosho Hawas Jate Rahe Chahe 

Zayada Pine Se Jata Rahe, Kam Pine Se Na Jaye, 

Woh Sharab Ke Hukm Me Hai.  

Hadees Me Jo Waeede Sharab Par Aayi Hai 

Woh Sharab Jaise Nashe Par Bhi Fit Hoti Hai.  

1.Sharab Pite Waqt Iman Dil Se Nikal Jana. 

 (ABU DAWOOD) 

2. Sharab Pine Wale Pilane Wale, Khareedne 

Wale, Bechne Wale Aur, Banane Wale, Banwaane 

Wale Par, Uthha Kar Le Janewale Par, Jis Ke Liye 

Uthai Jaye Us Par Aur Us Ki Aamdani Khaye In Sab 

Par Allah Ki La'nat Hai. 

(IBNEE MAJA) 

  3. Chehre Ka Suwwar Aur Bandar Ki Tarah 

Bana Diye Jane Ka Khatra. 

(Hakim) 

4. Patthar Ki Barish Aur Zameen Me Dhasa 

Diye Jane Ka Andesha. 

(Hakim) 

5. Sharabi Ka Iman Is Tarah Chhin Liya Jata 

Hai Jaise Kisi Ke Kapde Utar Diye Jaye. 

(Hakim) 

6. Sharab Se Tauba Na Ki To Jannat Ki 

Sharab Se Mahroom Rahega.                        (Muslim) 

7. Jannat Ka Us Par Haraam Ho Jana.  

(Ahmad) 

8. Jahannam Me Gauta Nahar Ka Badboodar 

Kachcha Peep Jo Zinaakar Ki Sharmgaho Se Behta 

Hoga Pilaya Jayega.        (Abu Ya'la) 

9. Sharabiyon Ka Jism Is Qadar Badboodar 

Hoga Ke Jahannami Log Bhi Us Se Pareshan Ho 

Jayenge. 

(Ibne Hibban)  

10 .Hamesha Sharab Pine Wala Marta Hai To 

Allah Us Se Is Tarah Mulaqat Karenge Jaise Murti 

Puja Karne Wale (Kafir) Se Mulaqat Karte Hai 

11. Jannat Ki Khushbu Jo 5 Panch Baras Ke 

Raste Ki Doori Par Se Mahsoos Hoti Hai Sharabi Us 

Se Mahroom Rahega.  

12. Ek Baar Sharab Pine Se 40 Din Ki Namaz 

Qabool Nahi Hoti, Agar Woh Bagair Tauba Usi Halat 

Me Mara To Jahiliyat Ki Maut Mara.  (Hakim) 

13. Jahannat Me Teenatul Khibaal-

Jahannamiyon Ki Zakhmon Se Nikla Huwa Kach 

Lahu (Khun)  Pilaya Jayega. (Ibne Maja) 

    DOZAKH KA KHATKA SAFA 151 SE 154 SE 

MAKHOOZ. 

 و اللّ اعلم بِلصواب


